Havauhikhaq atinga: Tariup hinaani hivuranaqnit qauyihaqni talvani Kugluktuk talvanilu Auhuittuq, Nunavut.

Avatinga:
Amihut ukiurtaqtumi nunaliuyut qanurililat tariuq hinaa nungutpalianianut. Tariup hinaa nungutpaliania pityuhia pipkaiyuq igluqpaknik, apqutit nunatlu ilitquhiqnut atuqpakniuyut huruqtiqni piplugu tariup hinaa hanivaqpaliania hiqumittunilu tariumun. Tariup hinaa qanurililaqnia Auhuittuqmi qangahaq hatqiqtitauyuq nunaliuyuni ilauyunit tapkuatlu Iviq Angutikhaliqiyit (HTA) puqtuniqpangunia hivulliutyaqnia pityut piplugu hilap allanguqnia. Hivulliqpamik qaritauyakkut uqaqatigikni nunalikni ilauyut tapkuatlu inutuqat piyaupluni tamaitnut ihumaginia allanguqnia tariup hinaa avatigiya Auhuittumi. Kuglutukmi, tamna nunaliuyuq piyumayut hugiaqni tamna tariup hinaa nungutpaliania immaqak hivunikhami avatiliqutit hivuranaqnia piplugu hilap allanguqnia aktuanit tapkuat atuqtut piniqhamik tahamuuna paangagut taphuma Kugluktuk Kuugaq atayutalu tahamunga Ukiuqtartuq Tariunga talvani utuqaq iluviqaqvik piniqhamik inilik, tapkuat pihimayai pinnariyauni nuna naunaipkuta nunaliuyunut Kugluktukmi.

Piplugu hila allanguqnia Ukiuqtaqtumi, atuqpaliani atugakhaliat piyalgit tahapkunani nunaliuyuni piyakhai mikhigiaqni huruqtaunit apqutit hanahimayutlu. Tapkuak malruk nunaliuyuk niriaqtuk havaqatigini naunaiyaiyit (Université du Québec à Rimouski, Ukiuqtaqtulirinikkut Qauyimaniq Kanata, Nunaliqutit Naunaiyaiyit Kanata) hugiaqni tahapkuat akhuqnaqnit.

Havauhikhaq tikinnahuarutingit:
Tapkuat tamaitnut pityutai uuma havanguyuq naunaiyaqni piyaunilu tariup hinaa nungutpaliania talvani Kugluktuk tamnalu Auhuittuq. Una nunallaami ittuq ihivriuqniq havauhikhaq piqaqtuq malruuknik tikinnahuarutingit: 1) pitariangi nutat ilihimayauyut taphumunga tariuq hinaa nungutpaliania pityuhiit tamnalu nunap qiqumaitnaqnia huruqpaliania; tamnalu 2) piqaqtittangi ilitniq iliharniqlu pilaqnit, piplugu akhuqyuminia inulrammiqnut.
Tuklirit 1 (2021-2022):
Maniqami huliniit ilaqaqniat: 1) naunaiyaqni allanguqni nunamun atuqhugit piksaliugat qangattaqhimayunnuaqmin kayumiktihimayutlu piksaliutmun; 2) katitiqni maniqap qiqumaitnaqnia amuyauyut naunaiyaqni atuqhugit nuktilat nunamun ikuutarutit; 3) uukturaqni maliit immaplu imaugaqni atuqhugit tariunginnaqmi puktatit hinaanutlu qanittut natqanut attataqhimayut uuktuttit; tamnalu 4) uukturaqni nuna uunaqnia allatqini ilutunit ataani maniqap qangata atuqhugit naunaiyautit tapkuatlu tuhagakhat titiqnit havagutit. Ilihautiniaqmiyavuttauq nunalikni naunaiyainiq ayuittut nunaliuyunit, pilaliriakhai atuinaqni tapkuat nunarini huliniit. Piqatauniaqtugut qaphini uvaluniit nunaliuyuq huliniit (naunaipkutariplugu: apiqhuqni nunalikni naalautiqaqviagut, angmaumayuq nunalikni unnugiaq). Pitillugit, inungit qaitquyauyut qaitquyauniaqtut takugiamiknik havaktivut ayuirhagiami havaktivut ayuiryuumiriami uuminnga havauhikhaq. Tapkuat ilagit inulrammiit tamnalu nunalikni inutuqaq piqatauniat uumani havanguyuq. Ikayuqtiuyut atuqtut nunamikni atuqtait haantanik naunaiyaivikmungaugiamiknik.

